
 
 
 
 
            
 
 
 
 
 

 
 
 
 
 
 
 
 

PRAVILNIK  
O OSIGURANJU KVALITETA  

STUDIJSKIH PROGRAMA I NASTAVNIH PLANOVA I 
PROGRAMA 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



 
Na osnovu člana 124. Zakona o visokom obrazovanju („Službene novine Srednjobosanskog kantona“, 
broj 4/13) i članova 170. Statuta Internacionalnog Univerziteta Travnik u Travniku, Senat na  sjednici 
održanoj dana 10.12.2019. godine donosi sljedeći:  
 

 

P R A V I L N I K 
 O OSIGURANJU KVALITETA 

STUDIJSKIH PROGRAMA I 
NASTAVNIH PLANOVA I 

PROGRAMA 
I          OPŠTE ODREDBE 

 
Član 1. 

(Predmet Pravilnika) 

Pravilnikom o osiguranju kvaliteta studijskih programa prvog, drugog, i trećeg ciklusa studija 
Internacionalnog univerziteta Travnik u Travniku (u daljem tekstu: Pravilnik) propisuje se postupak 
predlaganja, usvajanja novih i izmjena postojećih studijskih programa i nastavnih planova i 
programa, relaizacija studijskog programa, ukidanje ili stavljanje u status mirovanja 
studijskog programa, prelazne i završne odredbe. 
 

Član 2. 
(Definisanje pojma studijskog programa i nastavnog plana i programa) 

 
(1) Studijski program je nastavni plan i program koji pokriva jednu ili više znanstvenih oblasti, a 

čija realizacija kroz nastavno-naučni/umjetnički proces vodi do jednog od triju akademskih 
stupnjeva shodno bolonjskoj Deklaraciji. 

(2) Konačnu odluku o prihvaćanju studijskoga programa donosi Senat. 
(3) Nastavni plan i program (curriculum) je dokument kojim se uspostavlja profil kompetentnosti 

akademskog osoblja, sadržaj i struktura studijskih programa i postupak provjere znanja. 
(4)  Univerzitet može samostalno mijenjati nastavni plan i program najviše do 30 (ECTS) 

studijskih bodova – kredita tokom trajanja jednoga ciklusa studija. ( 
(5)  Nastavni plan i nastavni program mijenjaju se istim postupkom kojim se i donose, utvrđenim 

Zakonom o visokom obrazovanju SBK  i internim propisima. 
 
 
II        P O S T U P A K  P R E D L A G A N J A  N O V O G  S T U D I J S K O G  
P R O G R A M A  

 
Član 2. 

(Predlagač studijskog programa) 

Ovlašteni predlagač studijskog programa je nastavnonaučno vijeće organizacione jedinice koje 
podnosi Prijedlog Senatu. 

 

 

 

 



 
Član 3. 

(Dokumentacija) 
 

(1) Prijedlog za predlaganje, usvajanje i izmjenu novog studijskog programa podnose 
nastavnonaučna vijeća organizacione jedinice (u daljnjem tekstu: predlagač). Procedura za 
uvođenje novog studijskog programa treba biti okončana najkasnije šest mjeseci prije početka 
studijske godine.  

(2) Uz prijedlog za predlaganje, ocjenu, usvajanje i izmjenu studijskoga programa predlagač je 
dužan dostaviti sljedeće dokumente:  

a) Elaborat o studijskom programu na bosanskom/hrvatskom/srpskom,  

b) Dokaze o ispunjavanju uslova u skladu sa Standardima i normativima za obavljanje djelatnosti 
visokog obrazovanja na području SBK,  

c) Opis postupaka osiguranja kvaliteta studijskoga programa,  

      (3) Uz prijedlog  za izmjenu nastavnog plana i programa u okviru postojećeg studijskog programa 
predlagač je dužan dostaviti sljedeće dokumente:  

a) Predložene izmjene nastavnog plana i programa,  

b) Razloge za izmjene nastavnog plana i programa. 

Član 4. 
(Sadržaj elborata o studijskom programu) 

 
(1) Elaborat o studijskom programu koji sadrži: 

a. Uvodni dio sa podacima o: - instituciji koja predlaže program (misija, vizija, strategija i 
institucionalni okvir), razlozima za pokretanje studija, procjeni značaja studija s 
obzirom na potrebe tržišta rada u javnom i privatnom sektoru; - usklađenosti programa 
sa misijom Univerziteta i strategijom predlagača studijskog programa kao i sa 
aktuelnim strateškim dokumentom Univerziteta, usporedivosti studijskog programa s 
programima akreditiranih srodnih studijskih programa u Bosni i Herecgovini i 
zemljama Evropske Unije, mogućnostima mobilnosti studenata u domaćem i 
međunarodnom prostoru visokog obrazovanja, povezanosti sa društvenom zajednicom, 
usklađenosti sa zahtjevima strukovnih udruženja, mogućim partnerima izvan 
visokoškolskoga sistema.  

b. Opći dio sa podacima o:  Nazivu programa, tipu, nivou, cilju i nosiocu programa; - 
naučnim/umjetničkim poljima kojima pripada predloženi studijski program; - 
organizaciji i trajanju studijskoga programa te minimalnom broju ECTS bodova 
potrebnim za završetak studija; - jeziku na kojem se izvodi studijski program; - 
odgovarajućim i transparentnim selekcijskim postupcima za upis na studijski program; 

 

c. kvalifikacijama koje se stiču po okončanju programa (uz direktno izraženu vezu sa 
kvalifikacijskim okvirom), analizi mogućnosti zapošljavanja studenata po završetku 



studijskih programa koja uključuje mišljenje ili službeno objavljene dokumente 
organizacija vezanih za tržište rada o adekvatnosti/usklađenosti predviđenih 
kvalifikacija koje se stiču završetkom studija, prohodnosti studija, skali bodovanja i 
ocjenjivanja, osiguranju kvalitete. 

d. Opis studijskog programa: Ishodima učenja na nivou studijskoga programa definiranim 
u skladu sa zahtjevima strukovnih udruženja i tržišta rada, nastavkom školovanja, 
općim društvenim potrebama i standardima kvalifikacijskog okvira, popis obaveznih i 
izbornih predmeta s brojem ECTS bodova i brojem kontakt sati nastave potrebnim za 
njihovu izvedbu, informacije o strukturi studija i uslovima upisa u sljedeći semestar, 
popis ili uslovi izbora predmeta koje student može izabrati s drugih studijskih 
programa, informacije o načinu završetka studija. 

e. Opis svakoga predmeta na studiju  podatke o predmetu (naziv predmeta, ciklus studija, 
ECTS, broj sati, status predmeta, godina studija, semestar, preduslovni predmeti 
ukoliko postoje), ciljevi predmeta, očekivani ishodi učenja (znanje, vještine, 
kompetencije), tematske jedinice koje će se izučavati, metode izvođenja nastave, 
metode provjere znanja, literature (obavezna i dopunska). 

Član 5.  
(Dokumentacija o kadrovskim uslovima) 

Opis kadrovskih uslova sadrži:  

a) odluke o izboru nastavnika koji sudjeluju u izvođenju programa,  

b) procjenu optimalnog broja studenata koji se mogu upisati na studij. 

Član 6. 
(Dokumentacija o prostornim uslovima i opremi) 

 
Dokumentacija o prostornim uslovima i opremi treba biti napravljena i dostavljena u skladu sa 
važećim Standardima i normativima za obavljanje djelatnosti visokog obrazovanja na području SBK. 

Član 7. 
(Sadržaj plana osiguranja kvalitete) 

 
Plan osiguranja kvalitete studijskog programa sadrži dokumentaciju na kojoj se temelji sistem 
osiguranja kvaliteta članice iz koje je vidljivo da predlagač studijskog programa planira postupke 
vrednovanja rada nastavnika i saradnika, praćenja ocjenjivanja, vrednovanja dostupnosti resursa za 
proces učenja i podučavanja, vrednovanja podrške studentima, praćenja studentske prolaznosti, 
praćenja zadovoljstva svih vanjskih i unutarnjih učesnika studijskog programa te njihovo informisanje 
o studijskom programu. 

 

 

 

Član 8. 
(Postupak donošenja novoga studijskog programa) 



 
(1) Senat će donijeti jednu od sljedećih odluka:  

a) Kojom se usvaja uspostavu i izvedbu predloženog novog studijskog programa; 

b) Odbijanje prijedloga za uspostavu i izvedbu predloženog novog studijskog programa.  

(2) Procedura po prijedlogu ne može trajati duže od 60 dana od dana prijema zahtjeva, pod 
uvjetom da je dostavljena dokumentacija formalno uredna i potpuna. 

(3) Odluka Senata dostavlja se podnositelju prijedloga u roku od osam dana.  

 
 
IV IZMJENE I DOPUNE NASTAVNOG PLANA I PROGRAMA I STUDIJSKOG 
PROGRAMA 
 

Član 9. 
(Analiza i usvanjanje nastavnog plana i programa) 

 
(1) Nastavnonaučno vijeće organizacione jedinice svake godine vrši analizu i reviziju realizacije 

nastavnog plana i  programa. Svaku predloženu promjenu nastavnog plana i programa u formi 
Prijedloga dostavlja Senatu na usvajanje. 

(2) Nastavni plan i program usvojen prije početka akademske godine se primjenjuje kao  
nastavni plan i  program  za  tu  generaciju  studenata  i  predstavlja  osnov  za  eventualne  
izmjene. 

 

Član 10. 
(Izmjene i dopune studijskih programa) 

 
(1) Univerzitet vrši analizu i po potrebi reviziju postojećeg studijskog programa. Nastavno-

naučno vijeće  prati, obezbjeđuje, unapređuje i razvija kvalitet studijskih programa. U svrhu 
unapređenja kvaliteta implementacije studijskih programa. 

(2) Postupak izmjene i dopune studijskog programa provodi se po prijedlogu nastavnonaučnog 
vijeća orgnaizacione jednice koji se podnosi Senatu a koji sadrži:  
a) Predložene izmjene nastavnog plana i programa,  
b) Razloge za izmjene nastavnog plana i programa. 



 
 

(3) Izmjene i dopune studijskih programa mogu biti:  
a) Redovno osavremenjavanje predmeta – odnosi se na unapređenje nastavnih metoda, praćenje 

savremene literature, praćenje napretka studenata te usklađivanje sadržaja predmeta sa 
savremenim spoznajama, i ne smatraju se manjim niti većim izmjenama i dopunama 
studijskog programa, već predstavljaju dio internog sistema kvaliteta na Univerzitetu.  

b) Promjena naziva studijskog programa bez promjene kvalifikacije smatra se manjom izmjenom 
i dopunom studijskog programa. 

c) Periodično unutrašnje vrednovanje odnosno preispitivanje studijskih programa je dio internog 
sistema kvaliteta an Univerzitetu, te se jednako za sve studijske programe provodi po ovoj 
Proceduri.  

d) Manje izmjene i dopune studijskog programa znače promjene nastavnog plana i programa te 
sadržajne promjene programa do 10 % koje ne mijenjaju bitno studijski program, završne 
kompetencije studenata (na nivou predmeta) i njihove kvalifikacije (stručni profil), odnosno 
predmeti u ukupnom iznosu od 90 % ECTS bodova cjelokupnog studijskog programa ne smiju 
biti promijenjeni s obzirom na broj ECTS bodova i ishode učenja predmeta.  

e) Veće izmjene i dopune (iznad 10% i manje od 16 %) studijskog programa znače izmjene i 
dopune studijskog programa kojima se u znatnijoj mjeri mijenjaju obavezni predmeti, odnosno 
završne kompetencije studenata i njihove kvalifikacije (stručni profil); odnosno studijski 
program u ukupnom iznosu od 84 % ECTS bodova ne smije biti promijenjen bez saglasnosti 
nadležnog ministarstva. 

f) Suštinske izmjene i dopune studijskog programa (veće od 16 %) su one koje bitno mijenjaju 
studijski program. Postupak suštinskih izmjena i dopuna studijskog programa koje obuhvataju 
više od 16 % studijskog programa, smatraju se novim studijskim programom i provode se po 
posebnoj proceduri. Svaka predloženu izmjena studijskog programa prolazi proceduru 
identičnu usvajanju studijskog programa. Studijski program usvojen prije početka akademske 
godine se primjenjuje kao  studijski  program  za  tu  generaciju  studenata  i  predstavlja  
osnov  za  eventualne  izmjene.  

 
 
V REALIZACIJA I PRAĆENJE REALIZACIJE STUDIJSKIH PROGRAMA 

Član 11. 
(Realizacija studijskog programa) 

 
(1) Studijski programi se realizuju u skladu sa propisima Univerzitetima, važećim zakonima i 

uz primjenu Standarda i normativa za visoko obrazovanje, u skladu sa Standardima i 
smjernicama za osiguranje kvaliteta u visokom obrazovanju u BiH i drugim pozitivnim 
propisima koji se odnose na područje visokog obrazovanja u BiH, te u skladu sa 
dokumentima na evropskom nivou. 

(2) Univerzitet  osigurava  potrebne  resurse  za  realizaciju  studijskih programa,  u  granicama 
svojih kapaciteta, ali ni u kom slučaju ispod definisanih minimalnih standarda i normativa. 

(3) Univerzitet  razvija  sistem  osiguranja  kvaliteta  kojim  će  pratiti  realizaciju  studijskih 
programa i nastavnog procesa.Organizacione jedinice mogu razviti specifične mehanizme 
praćenja realizacije studijskog programa. 

 
 

 
 



 
VI       UKIDANJE    ILI    STAVLJANJE    U    STATUS    MIROVANJA    STUDIJSKIH 
PROGRAMA 

 
Član 12. 

(Ukidanje studijskog programa) 
 
(1) Ukidanje studijskog programa označava postupak kojim Senat donosi odluku o prestanku 

izvođenja studijskog programa, uslijed dugoročne namjere da taj studijski program ne realizuje 
u budućnosti.  Odluku  donosi  Senat  na  prijedlog  NNV-a  organizacione  jedinice  koja  
realizuje studijski program. 

(2) Odluka ne smije uticati na status upisanih studenata kojima se mora omogućiti da završe 
započeti studij. 

 
Član 13. 

(Status mirovanja) 
 

(1) Stavljanje studijskog programa u status mirovanja označava postupak kojim Senat donosi 
odluku o prestanku izvođenja studijskog programa, uslijed namjere da taj studijski program ne 
realizuje u narednoj akademskoj godini. Odluku donosi Senat na prijedlog NNV-a 
organizacione jedinice koja realizuje studijski program. Odluka o mirovanju se donosi za 
akademsku godinu i obavezno sadrži rok do kada će Senat izvršiti analizu stanja i reviziju 
odluke. 

 
(2) Odluka ne smije uticati na status upisanih studenata kojima se mora omogućiti da završe 

započeti studij. 
 
VII      PRIJELAZNE I ZAVRŠNE ODREDBE 

 
Član 14. 

(Provođenje pravilnika) 
 

 
Senata.

Za provođenje ovoga pravilnika odgovorni su dekani organizacionih jedinica i predsjednik 

 
VIII  STUPANJE NA SNAGU 

Član 15. 
(Stupanje na snagu) 

 
Danom donošenja ovog Pravilnika prestaje da važi Pravilnik o osiguranju studijskih programa broj: 
01-09-46/15 od 13.02.2015. godine 
 
Ovaj pravilnik stupa na snagu danom donošenja. 
 

                                                                                        Predsjedavajući Senata Univerziteta 
 

                                                                                     Prof. dr. sc. Ibrahim Jusufranić   
Broj: 01-06-17/19 

Travnik, 10.12.2019. godine 

 


